
Annotatsiya: Mazkur maqolada O‘zbekiston bog‘dorchilik tarmog‘ining bugungi holati, rivojlanish tendensiyalari va 
ushbu jarayonlarni shakllantiruvchi omillar ilmiy asosda tahlil qilingan. Tadqiqotda bog‘dorchilik sohasida investitsiyalarni 
jalb qilish, zamonaviy agrotexnologiyalarni joriy etish va iqlim o‘zgarishlariga moslashish strategiyalarining ahamiyati 
yoritilgan. Tadqiqot ishida ekonometrik modellashtirish va statistik prognozlash usullaridan, xususan, ARIMA modeli orqali 
bog‘dorchilik ekin maydonlari va yalpi hosil hajmining o‘zgarish dinamikasi bashorat qilingan. Natijalar shuni ko‘rsatadiki, 
ekstensiv rivojlanish imkoniyatlarining cheklanganligi sharoitida intensiv agrotexnologiyalarga o‘tish va resurslarni 
samarali boshqarish asosiy omillar hisoblanadi. 

Kalit soʻzlar: Bog‘dorchilik, investitsiyalar, agroinnovatsiyalar, ARIMA modeli, iqtisodiy tahlil, hosildorlik, iqlim o‘zgarishi, 
zamonaviy texnologiyalar, qishloq xo‘jaligi, ekstensiv va intensiv rivojlanish.

Abstract: This article scientifically analyzes the current state of Uzbekistan's horticulture sector, development trends, 
and factors shaping these processes. The study highlights the importance of attracting investments in horticulture, 
introducing modern agro-technologies, and adopting strategies to adapt to climate changes. Using econometric modeling 
and statistical forecasting methods, particularly the ARIMA model, the research predicts the dynamics of changes in 
horticultural crop areas and gross yields. The results indicate that, under conditions of limited opportunities for extensive 
development, transitioning to intensive agro-technologies and efficient resource management are key factors.

Key words: Horticulture, investments, agro-innovations, ARIMA model, economic analysis, yield, climate change, modern 
technologies, agriculture, extensive and intensive development.

Аннотация: В данной статье научно обоснован анализ текущего состояния садоводства в Узбекистане, тенденций 
развития и факторов, формирующих эти процессы. В исследовании освещена важность привлечения инвестиций 
в область садоводства, внедрения современных агротехнологий и стратегий адаптации к изменениям климата. 
В научной работе прогнозировалась динамика изменения площадей садов и объемов валового урожая с 
использованием методов эконометрического моделирования и статистического прогнозирования, в частности, 
модели ARIMA. Результаты показывают, что в условиях ограниченных возможностей экстенсивного развития 
основными факторами являются переход на интенсивные агротехнологии и эффективное управление ресурсами.

Ключевые слова: Садоводство, инвестиции, агроинновации, модель ARIMA, экономический анализ, урожайность, 
изменение климата, современные технологии, сельское хозяйство, экстенсивное и интенсивное развитие.

K I R I S H
Bog‘dorchilik tarmog‘i mamlakatimiz qishloq xo‘jaligining strategik tarmoqlaridan biri bo‘lib, oziq-ovqat 

xavfsizligi, eksport hajmini oshirish va aholi bandligini ta’minlashda muhim ahamiyatga ega. Global iqlim 
o‘zgarishlari, resurslar tanqisligi va texnologik rivojlanish sharoitida bog‘dorchilikni barqaror rivojlantirish 
iqtisodiyotimizning eng dolzarb masalalaridan biri hisoblanadi. Ayniqsa, xorijiy investitsiyalarni jalb qilish, 
innovatsion texnologiyalarni joriy etish va bozor talablariga mos mahsulot ishlab chiqarish sohaga yangi 
imkoniyatlar eshigini ochadi.

Dunyo tajribasi shuni ko‘rsatadiki, Xitoy, Singapur, AQSh, Braziliya kabi davlatlar bog‘dorchilikda 
zamonaviy agrotexnologiyalarni qo‘llash orqali yuqori samaradorlikka erishgan. Statistik ma’lumotlarga ko‘ra, 
global bog‘dorchilik mahsulotlarining umumiy daromadi 100 mlrd AQSh dollaridan oshgan bo‘lsa, 2024-yilga 
kelib sohaga yo‘naltiriladigan investitsiyalar hajmi 130 mlrd AQSh dollariga yetishi kutilmoqda [2].

Bog‘dorchilik sektori iqtisodiy o‘sishga xizmat qiladi. Samarali boshqarilgan bog‘lar aholi daromadlarini 
oshirib, oziq-ovqat mahsulotlariga qaramlikni kamaytirishi mumkin. Shunga qaramay, texnologik yetishmovchilik, 
iqlim o‘zgarishlari va bozor tizimidagi noaniqliklar kabi muammolar mavjud. So‘nggi yillardagi ekstremal ob-havo 
hodisalari – dovullar, suv toshqinlari, issiqlik to‘lqinlari bog‘dorchilik infratuzilmasiga jiddiy xavf tug‘dirmoqda.

Shu sababdan, sohaga zamonaviy texnologik echimlarni joriy etish, ekologik moslashuvchan 
agrotexnologiyalarni qo‘llash hamda investitsiyalarni diversifikatsiya qilish bugungi kunning eng muhim 
vazifalaridan biri hisoblanadi, desak mubolag‘a bo‘lmaydi. Ushbu maqolada bog‘dorchilik tarmog‘ining bugungi 
holati, mavjud muammolar va rivojlanish tendensiyalari ilmiy jihatdan tahlil qilinadi.

M A V Z U G A  O I D  A D A B I Y O T L A R  S H A R H I 
Bugungi kunga qadar, O‘zbekistonlik olimlar bog‘dorchilik tarmog‘ining hozirgi holati va rivojlantirish 

tendensiyalari bo‘yicha bir qator ilmiy tadqiqotlar olib borganlar. Jumladan, J.I. Esbolganovning tadqiqot 
natijalariga ko‘ra, tadqiqotchi iqlim va tuproq sharoitlariga mos keladigan intensiv bog‘dorchilik usullarini qo‘llash, 
suv resurslaridan samarali foydalanish va mahsuldorlikni oshirish imkoniyatlarini aniqlagan. Tadqiqotchilar 
O.Q. Abdusalomov, E.F. Tilovqobilovlarning ishlarida O‘zbekiston bog‘dorchiligining bosqichma-bosqich 
rivojlanish tarixi yoritilib, ilg‘or agrotexnologiyalarni qo‘llash samaradorligi ko‘rib chiqilgan. N.Q. Nurxonov 
fikricha, uzumchilik va bog‘dorchilik mahsulotlarini ko‘paytirish uchun intensiv texnologiyalarni keng joriy qilish 
va tashqi bozorlarga eksport hajmini oshirish zarur deb hisoblagan bo‘lsa, U. Ergashov bog‘dorchilikda klaster 
tizimini rivojlantirish orqali ishlab chiqarish jarayonlarini optimallashtirish va bozor raqobatbardoshligini oshirish 
mumkinligini ko‘rsatib o‘tgan. Bizning fikrimizcha, O‘zbekistonning agroiqlim sharoitida bog‘dorchilikni samarali 
rivojlantirish yo‘nalishlari yetarlicha tadqiq etilmagan.

T A D Q I Q O T  M E T O D O L O G I YA S I
Tadqiqot ishida hujjatlar tahlili (qonunlar, dasturlar, statistik hisobotlar), O‘zbekiston respublikasi milliy 

statistika qo‘mitasi statistik maʼlumotlari asosida 2016–2023-yillardagi meva va rezavor ekin maydoni hamda 
yalpi hosil koʻrsatkichlari ekonometrik usullar jumladan, ARIMA modeli yordamida prognozlash usullari va 
Python dasturlash tilidan foydalanildi.

T A H L I L  V A  N A T I J A L A R
Qishloq xo‘jaligida ekin maydoni va hosildorlik dinamikasini tahlil qilish hamda prognozlash agrar siyosatni 

shakllantirish, fermer xo‘jaliklarini samarali rejalashtirish va resurslardan oqilona foydalanishda muhim ahamiyat 
kasb etadi. Ushbu tadqiqotda meva va rezavorlar ekin maydoni hamda hosildorligining 2016–2023-yillardagi 
o‘zgarishlari tahlil qilinib, 2024–2026-yillar uchun ARIMA modeli asosida prognoz amalga oshirildi.

Ushbu tadqiqotda vaqt qatorlari bo‘yicha bashoratlash uchun  modeli tanlandi. Model parametrlari  shaklida 
olingan bo‘lib, bu tanlov statistik tahlillar asosida asoslangan.

Birinchi navbatda, d (integratsiya darajasi) parametri aniqlash uchun ma’lumotlar statsionarlik testidan 
o‘tkazildi. Natijalar shuni ko‘rsatdiki, vaqt qatorlari tendensiyaga ega bo‘lib, ularni statsionar holatga keltirish 
uchun birinchi tartibli differensiallash  talab qilindi. Differensiallash ma’lumotlardagi umumiy trendni olib tashlash 
va vaqt qatorini tahlil qilish uchun yaroqli holga keltirishga xizmat qiladi.

Keyingi bosqichda  (autoregressiya tartibi) va  (harakatlanuvchi o‘rtacha komponent tartibi) parametrlarini 
aniqlash uchun avtokorrelyatsiya funksiyasi (ACF) va qisman avtokorrelyatsiya funksiyasi (PACF) tahlil qilindi. 
PACF grafigi asosida birinchi lag () sezilarli bog‘liqlikka ega ekanligi kuzatildi, bu esa avvalgi davrlarning ekin 
maydoni va hosildorlikka ta’siri borligini ko‘rsatadi. Shu bilan birga, ACF natijalari shuni ko‘rsatdiki, birinchi lag 
bo‘yicha harakatlanuvchi o‘rtacha komponent () kiritilishi modelni yaxshilashiga olib keladi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz 381

YA S H I L  I Q T I S O D I Y O T  VA  TA R A Q Q I Y O T2025-yil, 17–18-aprel. 
maxsus son / № 5

Bundan tashqari, modelni optimallashtirish maqsadida Akaike ma’lumot kriteriyasi (AIC) va Bayes ma’lumot 
kriteriyasi (BIC) kabi statistik mezonlar tahlil qilindi. Ushbu baholash natijalari  modelining eng mos model 
ekanligini tasdiqladi. Ushbu parametrlar ma’lumotlarning ichki tuzilishiga mos kelgani sababli, haddan tashqari 
moslashuv (overfitting) xavfi kamaytirildi va bashorat natijalari barqaror bo‘lishi ta’minlandi.

 
1-rasm. Meva va rezavor ekinlar ekin maydoni va yalpi hosil denamikasi prognozi (ARIMA modeli natijalari).

O‘zbekiston Respublikasi milliy statistika qo‘mitasi ma’lumotlariga asosan 2016-yilda 279,6 ming gektar 
bo‘lgan meva va rezavorlar ekin maydoni 2017-yilda 271,6 ming gektarga qisqargan. 2018-yildan boshlab 
sezilarli o‘sish kuzatilgan bo‘lib, 2018-yilda 319,2 ming gektarga, 2019-yilda esa 336,6 ming gektarga, 2023-
yilda 365,2 ming gektarga yetgan va o‘sish tendensiyasi barqarorlashgan.

ARIMA modeli asosida prognoz natijalari 2024-yilda ekin maydoni 364,7 ming gektar, 2025-yilda 365,0 
ming gektar hamda 2026-yilda esa 364,8 ming gektarga yetishi ko‘rsatdi. Bu natijalar shuni ko‘rsatadiki, 
ekin maydonining kengayishi deyarli to‘xtab, barqaror holatga o‘tmoqda. Buning sabablari yer resurslarining 
cheklanganligi, hosildorlikni oshirish orqali qo‘shimcha ekin maydoniga ehtiyoj kamayishi hamda iqlim va suv 
resurslarining ta’siri ekstensiv rivojlanish imkoniyatlarini kamaytirishga olib kelishi hisoblanadi.

Yalpi hosil hajmining dinamikasi shuni ko‘rsatadiki, 2016-yilda yalpi hosil hajmi 2612,9 ming tonna bo‘lib, 
2017-yilda 2614,9 ming tonnaga yetgan. 2018-2021 yillarda yalpi hosil hajmi har yili o‘rtacha 70-150 ming 
tonnaga oshib, 2023-yilda hosil hajmi 3121,7 ming tonnani tashkil etib, barqaror o‘sish tendensiyasini namoyon 
qilgan. ARIMA modeli asosida prognoz natijalari 2024-yilda yalpi hosil hajmi 3218,9 ming tonnaga, 2025-yilda 
3310,9 ming tonna hamda 2026-yilda esa 3398,1 ming tonna bo‘lishi ko‘rsatmoqda.

Ushbu prognoz shuni anglatadiki, yalpi hosil hajmining o‘sishi davom etadi, lekin ekin maydoni 
barqarorlashgan sharoitda bu o‘sish faqat hosildorlikning oshishi natijasida yuzaga keladi. Bu quyidagi omillar 
bilan izohlanishi mumkin:

- Agrotexnologik yangiliklar – yuqori hosildorlikka ega navlar ekish, tomchilatib sug‘orish tizimlarining 
kengayishi.

- Yer resurslaridan samarali foydalanish – hosildorligi past bo‘lgan maydonlarni optimallashtirish.
- Iqlim sharoitlariga moslashish – issiqxona xo‘jaliklari va suv tejovchi texnologiyalarni keng joriy qilish.

X U L O S A  V A  T A K L I F L A R
Ushbu ilmiy tadqiqot natijalari shuni ko‘rsatadiki, meva va rezavorlar ekin maydoni kelgusi yillarda 

barqarorlashadi, bu esa hosildorlikni oshirishga qaratilgan intensiv texnologiyalarni joriy qilishni talab etib 
yalpi hosil hajmi 2026-yilga kelib 3398,1 ming tonnani tashkil etishi qishloq xo‘jaligidagi samaradorlik oshib 
borayotganini anglatadi. 

Ushbu prognoz shuni anglatadiki, yalpi hosil hajmining o‘sishi davom etadi, lekin ekin maydoni 
barqarorlashgan sharoitda bu o‘sish faqat hosildorlikning oshishi hisobiga yuzaga keladi. Bu quyidagi tadbirlarni 
amalga oshirishni talab etadi:

- Yer resurslarini samarali boshqarish – ekstensiv usullardan intensiv agrotexnologiyalarga o‘tish zarur.
- Hosildorlikni oshirish strategiyasi – yangi texnologiyalar va urug‘chilikni rivojlantirish orqali hosildorlikni 

ko‘paytirish.
- Iqlim va ekologik omillarni hisobga olish – suv resurslarini tejash va ekologik toza texnologiyalarni keng 

joriy etish.
- Qishloq xo‘jaligiga investitsiyalarni jalb qilish – yangi texnologiyalarni moliyalashtirish va innovatsiyalarni 

rivojlantirishga e’tibor qaratish.
- Xalqaro bozorga chiqish – meva va rezavorlar eksportini rivojlantirish uchun sifat va mahsulot yetkazib 

berish hajmini oshirish.
- Iqlim o‘zgarishlariga moslashish – barqaror rivojlanish strategiyasini ishlab chiqish.
Umuman olganda, bogʻdorchilik tarmogʻining barqaror rivoji faqat texnologik yechimlar bilan emas, balki 

agronomiya, iqtisodiyot, ekologiya va raqamli texnologiyalarni keng joriy qilish orqali amalga oshirilishi mumkin. 

